
Reakreditiranje je postupak provjere organiziranja rada, 
raspoloživih prostornih, materijalno‐tehničkih i kadro‐
vskih resursa, kvalitet obrazovnog procesa, studijskih 
programa i kvalifikacija kojima raspolaže odnosno koje 
pruža i dodjeljuje visokoškolska ustanova, nakon čega 
mjerodavno ministarstvo izdaje riješenje o reakreditaciji.

Reakreditiranje je kontinuiran proces, odnosno, svake 
četiri godine visokoškolska ustanova prolazi proces 
reakreditacije da bi se provjerile navedene stavke. Taj 
proces počinje pisanjem Samoevaluacijskog izvještaja 
unutar ustanove koja želi ući u proces reakreditovanja. 
Zatim se izvještaj predaje u nadležno ministarstvo koje 
ga prosljeđuje Agenciji. Agencija zatim angažuje tim 
od 5 eksperata koji dolaze u posjetu ustanove, te daju 
svoje mišljenje o ispunjenosti kriterija. Agencija zatim 
šalje nadležnom ministarstvu izvještaj eskperata uz pre‐
poruku da li ustanova može dobiti reakreditaciju ili ne.
Ministarstvo donosi odluku o reakreditaciji ustanove, te je
time proces završen (Univerzitet ostaje  upisan u registru 
akreditovanih visokoškolskih ustanova), a isti postupak
se ponavlja za četiri godine.

Reakreditacija je formalna potvrda (riješenje) o ispunje‐
nosti kriterija za akreditaciju, koje propisuje Agencija
za razvoj visokog obrazovanja i osiguranja kvaliteta.

Organizaciona jedinica predstavlja fakultet ili akade‐
miju u sastavu jednog Univerziteta.

Odbor za kvalitet je tijelo za osiguranje kvaliteta na
Univerzitetu u Travniku i broji 11 podtimova.

Studentski parlament predstavlja studentsko izborno
predstavničko tijelo koje zastupa interese studenata
organiziranih na UNT.

Alumni asocijacija Univerziteta u Travniku je dobro‐
voljno udruženje u koje se učlanjuju svi oni koji su
diplomirali, magistrirali ili doktorirali na Univerzi‐
tetu u Travniku.

Agencija za razvoj visokog obrazovanja i osiguranje
kvaliteta je samostalna upravna organizacija usposta‐
vljena Okvirnim zakonom o visokom obrazovanju u
BiH, s mjerodavnostima u osiguranju kvalitete u viso‐
kom obrazovanju utvrđenim tim Zakonom.

ECTS (European Credit Transfer System) ili Evropski
kreditni prenosni sistem je evropski sistem prijenosa
studijskih bodova – kredita. Ti bodovi se koriste za
definisanje obima i zahtjevnosti svakog predmeta, a 
određuje se na bazi optimalnog radnog opterećenja 
studenta neophodnog za savladavanje svakog
predmeta pojedinačno.

Studijski program je nastavni plan i program koji po‐
kriva jednu ili više naučnih oblasti, a čija realizacija 
kroz nastavno‐umjetnički proces vodi do jednog od 
tri akademska stepena u skladu sa Bolonjskom 
deklaracijom. 

Sta univerzitet treba ispuniti
da bi bio reakreditovan?

Da bi Univerzitet postao reakreditovan, potrebno je da
ispuni sljedeće kriterije:
1. Politika i osiguranje kvaliteta;
2. Izrada i odobravanje programa;
3. Učenje, podučavanje i vrednovanje usmjereni
    na studenta;
4. Upis i napredovanje studenata, priznavanje
    i certificiranje;
5. Nastavno osoblje;
6. Resursi za učenje i podršku studentima;
7. Upravljanje informacijama;
8. Informisanje javnosti;
9. Kontinuirano praćenje i revizija programa;
10. Periodično vanjsko osiguranje kvaliteta;

Predajom Samoevaluacijskog izvještaja, Univerzitet u
Travniku je ušao u proces reakreditacije. Na osiguranju
kvaliteta se nije prestajalo raditi od dobijanja
akreditacije, pa je proces reakreditacije izvrsna prilika
za revidiranje do sada urađenog. Na ispunjenju kriterija
za reakreditaciju, urađeno je sljedeće:
1. Univerzitet u Travniku ima razvijen sistem za
    osiguranje kvaliteta;
2. Izrada i odobravanje programa je usklađeno sa
    Zakonom i drugim pravnim aktima;
3. Odluke kojima se organizuje i prati rad rad studenata
    se poštuju i provode u nastavnom procesu;
4. Saradnjom sa privrednim subjektima i stavljanjem na
    raspolaganje svih resursa UNT, studentima se
    omogućava napredovanje i razvijanje praktičnih
    kompetencija;
5. Angažovano je preko 230 profesora, asistenata i
    ostalog akademskog osoblja, kao i 45 radnika u
    administraciji i pomoćnog osoblja;
6. Univerzitet posjeduje tri vlastite zgrade u kojima se
    izvodi nastava ukupne površine od preko 26.000 m²;
7. Razvijen je savremeni informacioni sistem UnTra, kao
    i DL platforma koja studentima olakšava studij;
8. Informacije za javnost su dostupne putem web stranice
    Univerziteta i organizacionih jedinica;
9. Kontinuirano praćenje izvršenja obaveza i postizanja
    rezultata i kvaliteta studijskog programa se vrši svaki
    semestar.
10. Vanjsko osiguranje kvaliteta visokoškolske ustanove
       je struktuirano prema modelu od 4 koraka.

Da li su ispunjeni kriteriji
za reakreditaciju?


